
  

ᓄᐊᑦ ᒎᖢᓯᐅᖅᑎᑦ (Northquest Ltd), ᕿᓂᖅᓯᒪᓕᕐᒪᑦ ᐊᑭᑐᔪᓐᓂᒃ ᐅᔭᕋᖕᓂᒃ ᖃᓂᒋᔭᖓᓂ ᑎᑭᕋᕐᔪᐊᑉ ᑭᕙᓪᓕᕐᒥ 

ᑕᐃᒪᖓᑦ 2011.   

  

ᒪᓐᓇᐅᔪᖅ, ᐱᓕᕆᐊᓗᒃᑖᑦ ᐊᑐᓚᐅᐱᓪᓚᒃᑐᒻᒥ ᐱᓕᕆᑉᕕᖕᒥᓯᐅᖅᐳᑦ ᓄᓇᖑᐊᑯᑦ 62˚21” 05.2’ N, 92˚ 45” 19.7’W. 

ᑕᒻᓇ ᐱᓕᕆᑉᕕᒃ ᑭᓯᐊᓐᓂ ᓈᒻᒪᓗᐊᖏᑐᖅ ᐅᑭᐅᒻᒥ ᐊᐳᑎᖃᓗᐊᖅᑕᕐᓂᖓᓐᓄᑦ. ᐊᒪ ᓱᓕ, ᐃᒥᖃᕐᕕᒋᔭᖓᑦ ᐃᒃᑲᓗᐊᕐᒪᑦ 

ᐊᒪ ᓯᑯᕙᒃᖢᓐᓂ ᐅᑭᐅᒻᒥ ᐃᒥᖃᕈᖕᓇᐃᖅᖢᓐᓂ.  

  

ᓄᐊᑦ ᒎᓗᓯᐅᖅᑎᑦ ᒪᓐᓇ ᐃᓱᒪᓕᐅᖅᓯᒪᕗᑦ ᐊᖏᖅᑕᐅᔪᒪᑉᓗᑎᒃ ᑎᑭᕋᕐᔪᐊᕐᒥᐅᑦ ᕼᐊᒻᓚᖏᓐᓂᑦ, ᐱᓕᕆᑉᕕᖓᑦ ᐊᓯᐊᓄᑦ 

ᓅᑕᐅᓗᓐᓂ ᖃᓂᓐᓂᖅᓴᐅᓕᕐᓗᓐᓂ ᑎᑭᕋᕐᔪᐊᕐᒧᑦ. ᑕᒻᓇ ᐃᓂᒋᔪᒪᔭᖓᑦ ᐅᖃᖃᑎᖃᓚᐅᖅᖢᑎᒃ ᕼᐊᒻᓚᑯᓐᓂᒃ, ᐊᒻᒪ 

ᒪᖃᐃᑎᑦ ᑲᑎᒪᔨᖏᓐᓂᑦ ᓂᕈᐊᒐᐅᓚᐅᕐᒪᑦ.   

  

ᐊᓯᖏᓐᓂᒃ ᕿᓂᓚᐅᕐᓗᓐᓂ ᐊᔨᖏᖏᑐᓐᓂᒃ, ᓄᑕᖅ ᐃᓂᒋᔭᐅᓱᐊᖅᑐᖅ ᓂᕈᐊᒐᐅᓕᓚᐅᖅᐳᖅ ᖃᓂᒋᔭᖓᓐᓂ 4.2 ᑭᓚᒥᑐᔅ 

ᑭᕙᑕᓐᓂ ᐃᓂᒋᔭᐅᓚᐅᖅᑐᑉ. ᑕᒻᓇ ᓄᑕᖅ 300-400 ᒥᑐᔅ ᑲᓇᖕᓇᖓᓐᓂ ᑭᕙᑕᓐᓂᓗ ᐅᕕᖓᑉᓗᓐᓂ ᐊᑉᖁᒻᒧᑦ ᑎᑭᓯᒪᕗᖅ, 

ᖃᓂᒋᔭᖓᓐᓂ 22 ᑭᓚᒥᑐᔅ ᓄᓇᓕᖕᒧᑦ.  

  

ᐃᒥᖅᑕᖅᑕᕐᓂᐊᖅᐳᑦ ᐃᖃᓗᓕᖕᒥᑦ ᐅᖓᓯᖕᓂᖓ 550 ᒦᑐᔅ ᓄᑕᐅᖏᑐᒻᒥᑦ ᕿᒪᒐᐅᓯᒪᓕᖅᖢᓐᓂ ᐃᒡᓗᕋᓛᕕᓂᖅ. ᓄᑖᖅ 

ᐃᓂᒋᔭᐅᓱᐊᖅᑐᖅ ᓂᕈᐊᒐᐅᓚᐅᕐᒪᑦ ᖃᓂᓐᓂᖅᓴᐅᓂᖓᓐᓄᑦ Vickers ᒎᖢᓐᓂᒃ ᓇᓂᓯᕕᐅᓚᐅᖅᓯᒪᔪᒻᒥ ᐊᒪ ᐅᑭᐅᓗᒃᑖᖅ 

ᐅᔭᕋᒃᑕᕆᐊᑦ ᐅᑯᐃᖅᓯᒪᔫᓪᓗᐊᕐᓂᐊᓕᖅᖢᑎᒃ. ᒪᓐᓇ ᐱᓕᕆᑉᕕᖓ ᓅᑕᐅᒃᐸᑦ ᐊᑭᓗᖕᓂᖅᓴᐅᓂᐊᕐᒪᑦ ᓄᑖᒻᒥᒃ ᓴᓇᓂᕐᒥᑦ.   

  

ᓂᕆᐅᖕᓇᖅᐳᖅ ᑕᒻᓇ ᓄᑖᖅ ᓴᓇᔭᐅᒋᐊᕐᓂᐊᕐᒪᑦ ᓇᑎᓕᖅᑐᒐᐅᓗᓐᓂ ᐅᑭᐅᖑᓂᐊᖅᑐᒻᒥ. ᐊᒻᒪ ᐱᐊᓂᒃᓯᒪᓕᖅᐸ 

ᓅᑕᐅᓕᕐᓗᓐᓂ ᐃᓂᒋᔭᐅᓱᐊᖅᑐᒻᒧᑦ ᐊᐅᔭᖅ ᐊᕌᒍ.   

 ᓄᑕᖅ ᐱᓕᕆᑉᕕᐅᓂᐊᖅᑐᖅ ᐋᕿᒃᑕᐅᓯᒪᓂᐊᖅᐳᖅ ᓯᕗᓪᓕᕐᒥᒃ ᐱᓕᕆᑉᕕᐅᓚᐅᖅᑐᑐᑦ.   

  

ᑕᐃᑲᓐᓂ ᐱᓕᕆᑉᕕᖕᒥ ᑐᐱᖅᑕᖃᕐᓂᐊᖅᐳᖅ ᐊᑭᖃᖅᑐᓐᓂᒃ “Weather Haven” 14’ ᐊᖏᓂᖓ 16’ ᑐᐲᑦ ᓇᑎᖃᕐᓗᑎᒃ 

ᓵᑐᕋᕐᓂᒃ, ᐃᒐᖃᕐᓗᓐᓂ, ᐃᕐᒥᒡᕕᖃᕐᓗᓐᓂ, ᐅᔭᕋᖕᓂᒃ ᑲᑎᖅᓱᐃᕕᖃᕐᓗᓐᓂ. ᓄᑖᖅ ᐃᓂᒋᔭᐅᔫᓗᐊᕐᓗᓐᓂ 35 ᐱᓕᕆᔨᓐᓄᑦ. 

ᑭᓈᓗᖃᕐᕕᒃ ᐊᑐᒐᐅᓂᐊᖅᑐᖅ ᓄᑖᒻᒥ, ᐊᒪ ᐊᑕᑯᑦ ᐃᑭᑎᑕᐅᕙᒡᓗᑎᒃ.   

  

ᐱᓕᕆᑉᕕᖕᒥ ᐅᔭᕋᖕᓂᒃ ᕿᓂᖅᐸᒃᐳᑦ, ᖃᐅᔨᓴᖅᐸᒃᖢᑎᒃ, ᓄᓇᒻᒥᒃ ᕿᕈᒥᒐᖅᐸᒃᖢᑎᒃᓗ, ᓄᓇᖑᐊᓕᐅᖅᖢᑎᒃ ᐊᒪ ᓯᑎᔪᓐᓂᒃ 

ᐅᔭᕋᖕᓂᒃ ᐃᑰᑕᖅᐸᒃᖢᑎᒃ.  

  

ᖃᐅᔨᓴᒐᐅᓚᐅᕐᓗᓐᓂ ᐃᓂᒋᔭᐅᔪᒪᔪᖅ ᑭᓯᐊᓐᓂ ᐃᓄᐃᑦ ᐱᖁᑎᕕᓂᖏᓐᓂᒃ ᐱᑕᖃᖅᓯᓇᕆᐊᖃᖅᐳᖅ ᑐᐱᕐᕕᕕᓂᕐᓂᒃ. ᒪᓐᓇ 

ᓄᑕᐅᖏᑐᓕᕆᔨᒻᒥᒃ ᖃᐅᔨᓂᓗᒃᐳᒍᑦ ᑕᑯᔭᖅᑐᐃᓗᓐᓂ ᖃᓄᖅ ᐱᔭᕆᐊᖃᕐᓂᑉᑎᖕᓂᒃ ᑐᑭᓯᑉᕕᒋᔪᒪᑉᓗᒍ, ᐊᒻᒪ 

ᐊᒃᑐᐃᑕᐃᓕᓂᖅ ᐊᑐᒐᐅᓕᕐᓗᓐᓂ ᐃᓄᐃᑦ ᓇᔪᖅᑕᕕᓂᖏᓐᓂᒃ.  

  

ᓄᑕᐅᖏᑐᖅ ᐱᓕᕆᑉᕕᐅᔪᖅ ᓴᓗᒻᒪᖅᓴᒐᐅᓂᐊᖅᐳᖅ ᐃᓕᖁᓯᖓᓄᓪᓗ ᐅᑎᖅᑎᑕᐅᓗᓐᓂ. ᐃᑰᑕᕐᓂᑯᑦ ᐃᓂᖏᓐᓂ ᑭᓯᐊᓂ 

ᓅᑕᐅᓚᖏᑐᑦ ᑐᖁᖅᑕᐅᓯᒪᓂᐊᖅᑑᒐᓗᐃᑦ ᐃᐸᒋᒃᓴᒐᐅᓗᑎᒡᓗ.  

  

  
  

ᓄᐊᑦᒎᓗᓯᐅᖅᑎᑦ   ( Northquest Ltd,)  ᐱᓕᕆᑉᕕᖓ   ᓅᑐᒪᔭᖓᑦ       



  

 

  

  


